
Nr. 40/1906: Hinn þjónandi prestur í Tjarnar-
prestakalli, Hálfdan prestur Guð-
jónsson, sem umráðamaður kirkju-

jarðarinnar Þernumýrar 
gegn 

Þorláki hreppstjóra Þorlákssyni, 
eiganda Þorfinnsstaða. 

D ó m u r : 

Stefnuvottarnir hafa eigi i áritunum sinum á áfrý-
junarstefnuna í landamerkjamáli þessu vottað birtingu 
stefnunnar með skirskotun til stefnuvottaeiða sinna, eins 
og boðið er í tilsk. 3. jiiní 1796, 20. gr., og óvíðast 
hafa þeir sett innsigli sin undir birtingarvottorðin, eins 
og þar er einnig fyrirskipað. Fyrir þetta vantar lög-
fulia sönnun fyrir birtingu stefnunnar fyrir landamerkja-
dómendunum, og þó að hinn stefndi, sem hefir látið 
mæta fyrir sig í yfirdóminum, álítist hafa kannast með 
því við birtingu steínunnar fyrir sér, verður ex oíficio 
að frávísa málinu samkvæmt N. L. 1—2—3 og dæma 
áfrýjanda til að greiða stefnda kost og tæringu, er 
ákveðst 10 krónur. Hinum skipaða málsfærslumanni 
áfrýjanda fyrir yfirdóminum, sem hefir rekið málið óað-
finnanlega af sinni hálfu, ber í málflutningskaup 15 
krónur, er greiðist úr landssjóði. 

Þ v í d æ m i s t r é t t v e r a : 

Máli þessu vísast frá yfirdómi. Afrýjandinn, 
hinn þjónandi prestur Tjarnarprestakalls, Hálfdan 

prestur Guðjónsson, greiði stefnda Þorláki hrepp-
stjóra Þorlákssyni i kost og tæringu 10 krónur. 
Hinum skipaða málsfærslumanni áfrýjanda Oddi 
yfirréttarmálaflutningsmanni Gislasyni ber í mál-
flutningskaup úr landssjóði 15 krónur. 

ídæmdur kostur og tæring greiðist innan 8 vikna 
frá lögbirting dóms þessa að viðlagði aðför að 
lögum. 

Nr. 11/1907: Réttvísin 
gegn 

Selmer Simonsen Bjerkan. 
D ó m u r: 

Með dómi aukaréttar Reykjavikurkaupstaðar, upp-
fcveðnum 28. febr. þ. á., var hinn ákærði, Norðmaður-
inn Selmer Simonsen Bjerkan, dæmdur fyrir ofbeldis-
verk, er hafði mannsbana í för með sér, til að sæta 
4XS daga fangelsi við vatn og brauð, og til að greiða 
allan sakarkostnaðinn, þar með talin málsvarnarlaun í 
héraði 8 kr. til hins skipaða verjanda þar, yfirréttar-
málsfærslumanns Odds Qislasonar. Þessum dómi hefir 
verið áfrýjað til yfirdómsins af hálfu valdstjórnarinnar. 

Það er löglega sannað í málinu með ítarlegum 
vitnaskýrslum, að sunnudaginn 3. febr. þ. á. var ákærði 
í gistihúsi Hjálpræðishersins hér i bænum ásamt landa 
sinum Christjan nokkrum Christjansen, og tóku þeir 


